
Abstract: 

AllǕma GhulǕm RasǾǾl Saeedǭ (1937-2016) stands ahead among those 

intellectual par excellence who spent their entire life in the propagation 

of Islamic knowledge and departed this mundane world during the 

same blessed service. Allah bestowed him providential wisdom. He 

authored a large number of books, which are comprehensive and far-

famed. Exegesis of Sai  Muslim, Tafsǭr TibyǕn ulQuran, Niômat 

ulBǕrǭ and TafsǭrTibyǕn ulFurqǕn are the manifest evidence of his 

encyclopedic knowledge. The article will deal with the pattern and 

structure of the last literary service of AllǕmaSaeedǭ, óTibyǕn 

ulFurqǕnô. He could complete it till Surah Yaseen, and later on, he 

passed away. The primary aim of the article is to highlight the cause, 

significance and interpretation of TibyǕnulFurqǕn. Besides, it is also 

intended to present a model for the new authors. The article will also 

bring forth the distinct feature of TibyǕnulFurqǕn of refuting the 

secular mindsets that attack the fundamental beliefs and concepts of 

Islam. He nullified their false notions with factual and elaborate 

statements. 

تِمہید

برصغیر کی ان نابغہ روزگار ہستیوں میں سر فہرست ہیں  ء(۲۰۱۶ء۔۱۹۳۷)علامہ  غلام رسول سعیدی 

جن نے اپنی پوری زندگی علوم دینیہ کی ترویج و اشاعت میں صرف کی اور وقت آخر بھی اسی کار خیر کی انجام دہی 

ت  میں آیا۔ آپ ایک کثیر التصانیف شخصیت ہیں جن کو اللہ کریم نے کمال علم عطا فرمایا۔ آپ کی تصانیف و تالیفا

۔ ان  ہی میں خاص طور پر شرح صحیح ئیانتہائی مبسوط اور جامع ہیں جنہیں شرق و غرب میں مقبولیت عام حاصل ہو

مسلم، تفسیر تبیان القرآن، نعمۃ الباری اور تفسیر تبیان الفرقان آپ کی علمیت کا منہ بولتا ثبوت  ہیں۔ اس مقالہ میں 

 تک مکمل کر سکے اور اس کے بعد  علامہ سعیدی کی آخری علمی خدمت  تفسیر

ن

س
س

 ی
ٔ
تبیان الفرقان جس کو آپ سورہ

یٰ کو لبیک کہا، کہ منہج  واسلوب پربحث کی جائے گی تاکہ تبیان القرآن جیسی ضخیم تفسیر کے بعد 
ہ 
ل

آپ نے قضائے ا

ضح کرنے کے ساتھ تبیان الفرقان لکھنے کا سبب ،اس کی اہمیت و افادیت اور عصر حاضر میں اس کی معنویت کو وا

ساتھ اس کے بعد لکھنے والوں کے لئے ایک مثالی نمومہ پیش کیا جاسکےنیز تبیان الفرقان میں علامہ صاحب نے 

بعض آزاد منش لکھاریوں پر تعاقب کیا اور اسلام کے مسلم نظریات کے خلاف ان لوگوں کے جو افکار ہیں ان کا 

ِرئین کی خدمت میں پیش کیا جاسکے۔اس کو بھی قا دلائل کے ساتھ مفصل رد کیا ہے۔

علامہ غلام رسول سعیدی کی تفسیر تبیان الفرقان پر اب تک کوئی کام نہیں تحقیقی مقالہ نہیں لکھا 

گیا۔اس کا ایک سبب تو یہ ہے کہ مفسر کی پہلی تفسیر تبیان القرآن پر کئی مقالات پی ایچ ڈی، ایم فل اوربی ایس کی 

 ۔ عمومی طور پر یہی سمجھا جاتا ہے کہ تبیان الفرقان ، تبیان القرآن کی ہی تلخیص ہو گی سطح پر سند حاصل کر چکے ہیں

 مکمل 

ن

س
س

 ی
ٔ
لہذا اس جانب لوگوں کی توجہ کم ہوئی،دوسرا سبب یہ ہے کہ چونکہ یہ تفسیر مکمل نہیں ہو سکی اور سورہ

 ہوئی ہے، اور تیسرا سبب یہ ہے کہ مولف کا ہوئی تھی ی مفسر کا انتقال ہو گیا اس  وجہ سے بھی اس کی طرف توجہ کم

یہ کام زیادہ مشہور نہیں ہو سکا جس کی وجہ سے اہل  علم کو اس کی قدر و قیمت کا احساس نہیں ہوا۔چنانچہ راقم نے اس 

۔ِتفسیر کا انتخاب کیا تاکہ اس کے منہج اور خصوصیات کو واضح کیا جاسکے

 تفسیر تبیان الفرقان کے اسباب   تالیف

کثر ذہنوں میں یہ سوال ابھرتا ہے کہ آخر کس سبب سے علامہ صاحب نے تفسیر تبیان الفرقان لکھنے کا ا

جلدوں میں مکمل کر چکے ہیں،جو دور ۱۲ارادہ فرمایا حالانکہ آپ اس سے پہلے قرآن پاک کی تفسیربنام تبیان القرآن 

ہے اور اسے علمی حلقوں میں کافی پزیرائی حاصل  حاضر میں احکام فقہیہ کے اعتبار سے ایک مبسوط اور جامع تفسیر

 ہوئی ہے۔تفسیر تبیان الفرقان کے سبب تالیف کے حوالہ سے علامہ صاحب چند ایک وجوہات کا ذکر فرماتے ہیں۔

ِپہلا سبب

 مجلدات میں مکمل کرتے ہوئے، اس کے اختتام پر لکھتے ہیں:۱۶صحیح البخاری کی شرح نعمۃ الباری/نعم الباری 

رت کے پیش نظر صحیح بخاری کی شرح سے فارغ ہونے کے بعدمیں نے عزم کیا کہ میں ضرو’’

قرآن مجید کی ایک مختصر تفسیر لکھوں جس میں نہ صرف یہ کہ تبیان القرآن کے مضامین مختصر 

طور پر ہوں بلکہ اس سے زیادہ مضامین کا اضافہ بھی ہو اور اس تفسیر میں بعض آزاد خیال 

‘‘پر تبصرہ بھی ہو۔ مفسرین کی تفسیروں

(۱)

ِ

ِدوسرا سبب

سے زیادہ استفادہ کیا ہے اور تبیان ‘‘تفسیر کبیر’’ علامہ صاحب نے تبیان القرآن میں امام رازی کی

سے اکتساب فیض کیا ہے چنانچہ آپ بیان فرماتے ‘‘ تاویلات اہل السنہ’’الفرقان میں امام ابو منصور ماتریدی کی تفسیر

ِہیں: 

طبع ہو کر میرے پاس پہنچی ‘‘تاویلات اہل السنہ’’ھ کی تفسیر۳۳۳ر ماتریدیجب امام ابو منصو’’

تھی اس وقت تفسیر تبیان القرآن اپنی تکمیل کے مدارج طے کر رہی تھی اور اس صورت میں 

میرے لئے یہ ممکن نہیں تھا کہ میں امام ماتریدی کی تفسیر کے تمام نکات کو تبیان القرآن میں 

میری شدید خواہش تھی کہ میں کسی موقعہ پر اپنی تفسیر میں اس سے درج کردیتا، اس لئے 

تفسیر ’’ھ کی ۶۰۶استفادہ کروں کیونکہ میں تبیان القرآن میں امام محمد بن عمر رازی متوفی 

سے اکتساب فیض کر رہا تھا جبکہ امام رازی شافعی المذہب ہیں اور امام ماتریدی حنفی ‘‘کبیر

ی کی تفسیر سے استفادہ نہ صرف میرے لئے زیادہ باعث سعادت ہو المذہب ہیں اور امام ماترید

گا بلکہ ہمارے قارئین کو بھی اس سے فقہ حنفی کی حقانیت پر مزید بہ افراط مضبوط دلائل حاصل 

ہوں گے،پس اللہ تعالیٰ نے مجھے امام ماتریدی کی تفسیر سے اکتساب فیض کا موقعہ مہیا کیا، سو میں 

‘‘رکھوں۔‘‘تبیان الفرقان’’ تفسیر کا نام نے چاہا کہ اس مختصر

(۲)ِ

ِتیسرا سبب

کا ‘‘نورالقرآن’’علامہ صاحب نے تبیان القرآن میں ازخود با محاورہ ترجمۂ قرآن کا اہتمام کیا ہے جس کو 

ایک کے نام سے آپ کی حین حیات میں ہی ‘‘ انوار تبیان القرآن’’نام دیا ہے اور آپ کا یہ ترجمہ مع مختصرحاشیہ بنام

اس تفسیر کا ایک سبب یہ بھی ہے کہ علامہ صاحب مختصر تفسیر کے ساتھ عام فہم ترجمۂ  -جلد میں شائع ہو چکا ہے

 ترجمہ کے حوالہ سے رقم طراز ہیں
 
ِ:قرآن کا بھی ارادہ رکھتے تھے،اسی ضمن میں اسلوب

الفرقان میں قرآن اس کا ترجمہ بھی میں دوبارہ ازخود کر رہا ہوں اور کوشش یہ ہے کہ تبیان ’’

مجید کا ترجمہ تبیان القرآن میں مذکور ترجمہ سے زیا دہ آسان اور زیادہ سہل ہو اور اس ترجمہ کا نام 

‘‘تجویز کیا ہے۔ ‘‘نور الفرقان’’میں نے 

(۳)

ِ

ِچوتھا سبب

 کی دور حاضر کے مسائل میں سے ایک اہم المیہ الحادی فکر کی یلغاراور مَن مانی تفسیر کی وبا بھی ہے،جس

وجہ سے جدید ذہن تشکیک میں مبتلا ہو جاتا ہے اوریہی سوچ اہل علم سے بسا اوقات دوری کا سبب بنتی ہے۔ اس 

ِضمن میں آپ لکھتے ہیں: 

قرآن مجید کی تفسیر میں میری کوشش یہ ہو گی کہ میں اسلام کے تمام مسلمہ عقائد پر دلائل ’’

لوگوں نے عام مسلمانوں پر اپنی فکر کی  فراہم کروں،قرآن کریم کی جن آیات سے بد عقیدہ

چھاپ لگانے کی کوشش کی ہے اس کا تدارک کروں ۔۔۔ تاہم بعض آزاد خیال علماء نے اس 

مسئلہ میں کافی افراط اورتفریط کی ہے،میں چاہتا ہوں کہ ان کے گمراہانہ افکار کا محاسبہ کیا جائے 

‘‘جائے۔ اور اختصار اور جامعیت کے ساتھ ان کا مکمل رد کیا 

(4)

ِ

تفسیر تبیان الفرقان میں علامہ صاحب نے بعض آزاد منش لکھاریوں پر تعاقب کیاہے اور اسلام کے 

ِمسلم نظریات کے خلاف ان لوگوں کے افکار کا دلائل کے ساتھ رد کیا ہے۔

ِپانچواں سبب

 بھی اس کی حقانیت پر فقہ حنفی کی برتری دیگر مذاہب فقہ پر مسلّم ہے اورامام ماتریدی کی کی تفسیر میںِِِِ

 ،ر اہتمام کیاہےدلائل و براہین رقم کیے گئے ہیں۔علامہ صاحب نے اپنی دیگر تصنیفات و تالیفات میں اس کا بھرپو

ِلیکن اس تفسیر میں خصوصیت کے ساتھ فقہ حنفی کے دلائل کا ذکر کیا ہے، چنانچہ آپ لکھتے ہیں: 

 کا ذکر ہے وہاں خصوصیت کے ساتھ امام قرآن مجید کی جن آیات میں احکام اور مسائل’’

ابوحنیفہ کے مذہب کا ذکر کروں اور ان کے دلائل کو پیش کروں ، فقہی احکام میں آئمہ اربعہ 

کے متعدد مذاہب ہیں، ان کے مذاہب کا بیان اور فقہ حنفی کی ترجیح کاذکر میں شرح صحیح مسلم 

ن میں متعدد مقامات پر کرچکا ہوں، اس لئے میں اور نعمۃ الباری و نعم الباری اور پھر تبیان القرآ

میں ان مباحث کا اعادہ نہیں کروں گا بلکہ صرف فقہ حنفی کا تفصیل سے ‘‘تبیان ا لفرقان ’’یہاں

ذکر کروں گا۔اور اجمالاً دیگر مذاہب کا بھی تذکرہ کروں گا،میرا مقصود یہ ہے کہ قرآن کریم 

‘‘آثار کو پیش کروں۔  کی تفسیر میں جس قدر ممکن ہو احادیث اور

(5)ِ

ج لدّ ات کا اجمالی جائزہ
م

ِتفسیر تبیان الفرقان کے 

تفسیر تبیان الفرقان کی خصوصیات میں سے ایک خصوصیت اس کا مقدمہ ہے جسے علامہ صاحب نے ِِِِ

ِصفحات پر مشتمل ہے۔ 45کا نام دیا ہے،یہ مقدمہ کل ‘‘ بصائر القرآن’’

ل
ّ
ِجلد او

ء کو ہوا اوریہ مقدمہ، سورۃ ۲۰۱4مئی ۲ھ/بمطابق ۱4۳5رجب المرجب۲آغاز تفسیر کی پہلی جلد کا 

تکمیل ۱4۷الفاتحہ، سورۃ البقرۃ، سورۃ آل عمران اور سورۃ النسائ)آیت  مشتمل ہے۔اس جلد کی کل مدت   (پر 

صفحات  ۱۰۲۰ء کو ہوا۔یہ جلد کل ۲۰۱4ستمبر  ۳۰ھ/ بمطابق ۱4۳5ذی الحجہ 4پانچ ماہ کا عرصہ ہے اور اسکا اختتام 

کتب کی تفصیلات درج ہیں۔ہر جلد ۲4۰پر مشتمل ہے اور اس کے آخر میں مصادر التحقیق کی فہرست ہے جس میں 

کے اختتام پر ایک چارٹ بنام تبیان الفرقان کی ڈائری دیا جاتا ہے، جس میں اس جلد پر کام سے متعلقہ تقویم 

ء میں ۲۰۱5ت کی تعداد درج ہوتی ہے۔ یہ جلدمئی میلادی، تقویم ہجری، دن، ایک ماہ کے صفحات اور کل صفحا

ِشائع ہوئی۔

ِجلد دوم

(سے ہوتا ہے،اس جلد میں ۱48تبیان الفرقان کی دوسری جلد کا آغاز سورۃ النساء )آیت ِِِِ

 توبہ  ۲۹سورۃالنساء کی آخری 

ئ

 

آیات، سورۃ المائدہ،سورۃ الانعام، سورۃ الاعراف، سورۃ الانفال اور سورہ

اکتوبر ۱تفسیر کی گئی ہے۔اس جلد کی تکمیل کی کل مدت پانچ ماہ اور چودہ دن ہے۔اس جلد کا آغاز ( تک کی ۹۳)آیت

ھ کو ہوا۔ اس ۱4۳۶جمادی الاولی ۲۲ء بمطابق۲۰۱5مارچ ۱4ھ کو ہوا اور اختتام ۱4۳5ذوالحجہ 5ء /بمطابق ۲۰۱4

ء میں ۲۰۱5ہیں۔ یہ جلد جولائی  ۹5۰جلد کے اختتام پر بھی مصادر التحقیق اور جلد دوم کی ڈائری ہے، کل صفحات 

ِشائع ہوئی۔

ِجلد سوم 

 توبہ کی آیت ِِِِ

ئ

 

 توبہ ۹4تبیان الفرقان کی تیسری جلد کا آغاز سورہ

ئ

 

سے ہوتا ہے،اس جلد میں سورہ

 یوسف، سورۃ الرعد، سورۃ   ابراہیم ،سورۃ الحجر، سورۃ ۳۶کی آخری 

ئ

 

 ہود، سورہ

ئ

 

 یونس، سورہ

ئ

 

آیات ہیں،سورہ

ِ

ئ

 

( تک کی تفسیر کی گئی ہے۔اس جلد کی تکمیل کی کل مدت ۷4بنی اسرائیل اور سورۃ الکہف کی )آیت النحل، سورہ

جون ۳ھ کو ہوااور اختتام ۱4۳۶جمادی الاولی ۲۲ء بمطابق۲۰۱5مارچ ۱4دو ماہ اور انیس دن ہے۔اس جلد کا آغاز 

ہے ۳۲۷التحقیق جن کی تعداد  ھ کوہوا۔ اس جلد کے اختتام پر بھی مصادر۱4۳۶شعبان المعظم ۱5ء بمطابق ۲۰۱5

ِء میں شائع ہوئی۔۲۰۱5ہیں۔ یہ جلدنومبر ۹۹۰اوراس جلد کی ڈائری ہے، کل صفحات 

ِجلد چہارم

سے ہوتا ہے،اس جلد میں سورۃ الکہف ۷5تبیان الفرقان کی چوتھی جلد کا آغاز سورۃ الکہف کی آیت ِِِِ

ِآیات، سور۳۶کی آخری 
ٔ
ِ ہ

ٔ
رۃ الحج، سورۃالمومنون ،سورۃ النور، سورۃ الفرقان، ، سوءطہ، سورۃ الانبیا مریم، سورہ

آیات شامل ہیں۔اس جلد کی تکمیل کی  44، سورۃ النمل،سورۃ القصص اور سورۃ العنکبوت کی ابتدائی ءسورۃ الشعرا

ھ کوہواور تکمیل ۱4۳۶شعبان المعظم ۱5ء بمطابق ۲۰۱5جون ۳کل مدت چار ماہ اور دو دن ہے۔اس جلد کا آغاز 

ہے ۳۲۷ھ کو ہوا۔ اس جلد کے اختتام پر بھی مصادر التحقیق جن کی تعداد ۱4۳۶ذوالحجہ ۲۰بمطابق ۲۰۱5اکتوبر 5

ء  ۲۰۱۶ہیں۔ یہ جلدعلامہ سعیدی صاحب کے وصال کے بعد فروری ۹۷۰اوراس جلد کی ڈائری ہے، کل صفحات 

 کے آخر میں شائع ہوئی۔

ِجلد پنجم

سے ہوتا ہے،اس جلد پر کا م جاری 45ۃ العنکبوت کی آیت تبیان الفرقان کی پانچویں جلد کا آغاز سورِِِِ

ء شب جمعہ کو آپ نے داعی ئ اجل کو لبیک ۲۰۱۶فروری 4ہی تھا کہ حضرت کی طبیعت ناسازگار رہنے لگی اور 

µúɞȼȏÛå ʝɤɏÛ ǾɗÛü ǡǾɗÛِکہا۔

اور یقیناً یہ علامہ مفتی منیب الرحمن نے اس تفسیر کی تکمیل کے لئے مفتی محمد اسماعیل نورانی کا انتخاب کیا

صاحب کی دلی خواہش کی ترجمانی ہی تھی۔نعم الباری فی شرح صحیح البخاری کی کتاب التفسیر کے دوران جب علامہ 

صاحب علیل ہوئے تو اس کام کو مفتی اسماعیل نورانی صاحب نے علامہ صاحب کے حکم پرآگے بڑھایا اورکتاب 

اوراس وقت بھی آپ اپنے استاذ  ۶صفحات کی شرح فرمائی 4۰ن کی تقریباً التفسیر سے سورۃ الفرقان و سورۃ المومنو

محترم کی تفسیر کو اسی ذوق و شوق اور محنت سے تکمیل کی طرف لے جارہے ہیں۔ پانچویں جلد مکمل ہو چکی ہے جس 

۲5ِمیں سورۃ العنکبوت کی 
ٔ
ِ آیات،سورۃ الروم،سورۃ سورہ

ٔ
،سورۃ السجدۃ،سورۃ الاحزاب، سورہ

ن

ن

م
لق

ِسبا 
ٔ
فاطر،  ، سورہ

ِ
ٔ
ِ سورہ

ٔ
ہ 

لصفت، سور ، سورۃ ا

ن

س
س

ِی
ٔ
حم السجدۃ، سورۃ الشوری،سورۃ الزخرف،  ص،سورۃ الزمر، سورۃ المومن، سورہ

ِصفحات پر مشتمل ہے۔۱۱۰۰شامل ہیں۔یہ جلد تقریباًثیہ سورۃ الدخان اور سورۃ الجا

ِاور خصوصیات منہجتفسیر تبیان القرآن کا 

ِ تفسیرمقدمۂ

تفسیر تبیان الفرقان کی خصویات میں سے ایک خصوصیت یہ ہے کہ  علامہ صاحب نے قرآن پاک کی 

کے نا م سے ایک مقدمہ تحریر فرمایا  اور اس میں ان امور کو ذکر کیا جس کا تفسیر سے ‘‘بصائر التفسیر ’’تفسیر سے پہلے 

 ، قرآن مجید کے اسماء ،قرآ ن پاک کے پہلے جاننا ضروری ہے اسمیں آپ نے  قرآن مجیدکے لغوی واصطلاحی معنی

حضرت عثمان کے مختلف شہروں میں فضائل میں  احادیث ، قرآن مجید جمع کرنے  کے مراحل اور ان کی کیفیت ،

تفسیر اور تاویل کے لغوی واصطلاحی معنی  ان کے  بھیجے ہوئے مصاحف کی تعداد،آپ کے مصاحف جلانے کی توجیح،

،نسخ کا انکار کی تفسیر کی ضرورت کیوں پیش آئی ؟طبقات المفسرین،ناسخ ومنسوخ کی تحقیق درمیا ن  فرق اور قرآن

ِبیان کیا ہے۔ بالتفصیل کوکرنے والے مفسرین کے دلائل اور ان کے تعاقب 

اس کے ساتھ بعض غلط فہمیوں کا بھی ازالہ کیا ہے۔مثلاً سرسید احمد خاں نے شاہ ولی اللہ کے حوالہ سے 

ِنقل کیا ہے:

اس کو لغت  عربی میں منتقل صلى الله عليه وسلمپرغیب سے چند معانی کا القاء کیا جاتا تھا، سو نبی صلى الله عليه وسلممحمد ’’

‘‘کردیتے تھے تاکہ مخلوق کو تعلیم دے سکیں،سو یہ کلام الٰہی ہو گیا۔

(۷)ِ

ِعلامہ سعیدی ،سر سید کے ذاتی نظریہ کو نقل کرتے ہیں:

ت کے قلب پر القا کیا ہےجیسا کہ ملکۂ نبوت نے جو روح الامین سے تعبیر کیا گیا ہےآنحضر’’

ِمیرا خاص مذہب ہے۔

ِزجبریل امین قرآن بہ پیغامے نمی خانم۔ہمہ گفتار معشوق است قرآنے کہ من دارم کما قلت

)ترجمہ:(میں قرآن کو جبریل امین کے پیغام سے نہیں پڑھتا۔جس قرآن کو میں رکھتا ہوں وہ 

سب محبوب کا کلام ہے۔

(8)

ِ

ِان دونوں نظریات کی تردید کرتے ہیں:علامہ سعیدی 

نے نازل شدہ معانی کو اپنے الفاظ سے تعبیر صلى الله عليه وسلمِشاہ ولی اللہ کا یہ کہنا بھی غلط ہے کہ نبی’’

فرمایااور سرسید احمد کا یہ کہنا بھی غلط ہے کہ قرآن کو حضرت جبریل نے نہیں پہنچایا بلکہ ملکۂ 

‘‘ ہے۔کے قلب پر القا کیاصلى الله عليه وسلمنبوت نے اس کو رسول اللہ 

(۹)ِ

علامہ سعیدی نے جس نظریہ کی بنیاد قرآن و سنت کے خلاف ہے اس کی برملا تردیدکی ہے۔ مزید لکھتے 

ِہیں:

کیونکہ قرآن مجید کی بہ کثرت آیات میں یہ تصریح ہے کہ قرآن مجید اللہ تعالیٰ کا نازل کیا ہوا ’’

قلب پر نازل ہوا ، نہ یہ کے صلى الله عليه وسلمِعربی کلام ہےجو حضرت جبریل کی وساطت سے رسول اللہ 

کے بنائے ہوئے عربی الفاظ ہیں اور نہ ملکۂ نبوت سے یہ قرآن مجید ظہور میں صلى الله عليه وسلمِرسول اللہ 

‘‘۔آیا

(۱۰)

ِ

شریعت کے معاملہ میں کسی کی بھی رعایت نہ کرنا علامہ سعیدی کے مزاج کا حصہ ہے۔بطور دلیل آپ 

 یوسف:۱۹۳۔۱۹۲نے سورۃ الشعراء: 
ٔ
 طہ۲ٰ، سورہ

ٔ
ِنقل کی ہیں۔ ۳،اور سورۃ الزخرف:۱۱۳:، سورہ

ِقرآن پا ک میں ارشاد باری تعالیٰ ہے: اسی طرح منکرین نسخ کا ذکر کرتے ہوئے لکھتے ہیں کہ

ŒŒ ʊˬĂɗ ǾĂɓ ĆȖĂȤ  ĆɖĄɓ  āȄĂɣĺÛ  ĆüĂÛ ǾĂʟĄȤʊˬăɗ  ĄÞʊǾĂɗ  āʊƶĂȘĄȁ  ŀǾĂʟĆɘĄąɓ  ĆüĂÛ ǾĂʟĄɐĆȌĄɓ őő(۱۱) 
ِدیں  تو اس سے بہتر یا اس جیسی لے آئیں گے ۔ترجمہ:جب کوئی آیت ہم منسوخ فرمائیں یا بھلا 

ِکی تفسیر میں یہ لکھا ہے : ۱۰۶سر سید احمد خان اور دیگر منکرین نسخ نے البقرہ : 

اس سے صاف ظاہر ہے کہ اس مقام میں آیت کے لفظ سے قرآن کی آیت مراد نہیں ہے ’’

جن احکام شریعت موسوی  بلکہ موسوی شریعت کے احکام جو شرع محمدی میں تبدیل ہوگئے، یا

‘‘کو یہودیوں نے بھلا دیا تھا وہ مراد ہیں ۔

)۱۲(

ِ

ِعلامہ سعیدی اس تفسیر پر نقد کرتے ہوئے لکھتے ہیں:

ˀˀˀˀ’’کی تفسیر میں لکھا ہے کہ  ۱۰۶سر سید نے البقرہ:  ĄˀȄĂɣ ĺÛ ɖĄɓ ȖȤˬĂɗ ǾĂɓ: میں (‘‘۱۰۶)ابقرہ

شریعت مراد ہے ، میں)علامہ سعیدی( کہتا ہوں قرآن مجید  آیت سے مراد قرآن مجید کی آیت نہیں بلکہ موسوی

کے ارشادسے اور آپ کی حدیث سے ہوتی ہے یا صحابہ کرام کے بیان سے یاپھر صلى الله عليه وسلمکی تفسیر یا تو خود رسول اللہ 

تابعین کے بیان سے ہوتی ہے ، سر سید احمد خان نے لکھا ہے کہ اس آیت سے مراد موسوی شریعت ہےاس کا نہ 

ام میں سے کسی کا یہ قول ہے ، یہ کسی حد

ظ

یث میں ذکر ہے نہ صحابہ کرام میں سے کسی سے مروی ہے اور نہ تابعین ع

صرف سر سید احمد خان کی تفسیر بالرائے ہے اس لئے مردود ہے ۔

)۱۳(

ِ

نسخ میں جس نسخ کا ذکر ہے اس کا تعلق قرآن مجید میں  ۱۰۶اس کے بر خلاف جو علما ءیہ کہتے ہیں کہ البقرہ: 

ِکے ساتھ ہے ، ان کی دلیل درج  ذیل  احادیث ہیں :

امام بخاری اپنی سند کے ساتھ امام حضرت انس بن مالک رضی اللہ عنہ سے روایت کرتے ہیں کہ رسول 

ر معونہ کو صلى الله عليه وسلماللہ 

ئ

 
نے ان لوگوں کے خلاف تیس دن تک صبح کی نماز میں دعائے ) ضرر( کی جنہوں نے اصحاب   ب

یسہ کے خلاف دعا کی جنھوں نے اللہ اور اس کے رسول کی نا فرمانی کی قتل کردیا تھا ۔ آ
عص
پ نے رعل اور ذکوان اور 

متعلق قرآن مجید   گئے ان کے 

ئ

ر معونہ میں قتل کر دیس

ئ

 
تھی ، حضرت انس رضی اللہ عنہ نے بیان کیا کہ جو لوگ ب

 :کردی گئی ،وہ آیت یہ ہےمنسوخ  میں یہ آیت نازل ہوئی ، جس کو ہم نے پڑھا تھا، پھر بعد میں وہ آیت

ŒŒʝɘȻǾɘ̩ȯåüǾɘȻ ̨ȞɃǾɘȁåǾɘ̩Ɉɏ ȚɈɏ úÛǾɘɓɞɇÛɞɀɐȁőő( ہماری قوم کو یہ پیغام پہنچا دو کہ بے شک ہم

ِنے اپنے رب سے ملاقات کی ، پس ہمارا رب ہم سے راضی ہوگیا اور ہم اس سے راضی ہوگئے(۔ 

ŒŒ üÛ ȄɣÛ ɖɓ ȖȤɗ Ǿɓروایت کی ہے کہ صحابہامام ابو داؤد اور امام ابن جریر نے از ابو العالیہ 
ǾɜȤˬɗőő کی تفسیر میں یہ کہتے تھے کہ اللہ تعالی نے قرآن مجید میں چند امور نازل فرمائے ، پھر ان کو اٹھا لیا، پس

۔ŒŒǾɜɐȌɓ üÛ Ǿɜɘɓ ƶȘȁ Þ Ǿɗőőِفرمایا:
حضرت عبداللہ بن عمر رضی اللہ ھ اپنی سند کے ساتھ  ۳۶۰امام ابو القاسم سلیمان بن احمد الطبرانی متوفی 

نے ان کو صلى الله عليه وسلمِعنہ سے روایت کرتے ہیں کہ انصار کے دو مردوں نے ایک سورت پڑھی جو سورت رسول اللہ 

پڑھا ئی تھی اور وہ دونوں اس سورت کو پڑھتے تھے ۔ پس وہ دونوں ایک رات کو نماز پڑھنے کے لیے کھڑے ہوئے 

کی صلى الله عليه وسلمِ پڑھنے پرقادر نہ ہوئے ، پھر وہ دونوں صبح کو رسول تو وہ دونوں اس سورت کے کسی ایک حرف کو بھی

نے فرمایا : یہ سورت ان صلى الله عليه وسلمِخدمت میں حاضر ہوئے ،پس آپ نے جب اس بات کا ذکر کیا تو رسول اللہ 

سورتوں میں سے ہے جن کو منسوخ کردیا گیا بھلا دیا گیا۔

)۱4(

ِ

ِ:علامہ سعیدی ان دو روایات کو نقل کرنے کے بعد لکھتے ہیں کہ

جو علماءاورمحققین قرآن مجید میں الناسخ والمنسوخ کے وقوع کے قائل ہیں اور کہتے ہیں کہ ’’

کا تعلق قرآن مجید کی منسوخ آیتوں میں سے ہے ان کے دلائل مذکور الصدر  ۱۰۶البقرہ : 

 ۱۰۶ہ: احادیث اور آثار ہیں ، اس کے برخلاف سر سید احمد اور دیگر منکرین نسخ جو کہتے ہیں البقر

میں جن آیات کے منسوخ ہونے کا ذکر ہے اس سے مراد موسوی شریعت کی آیات ہیں ان 

‘‘کے پاس سوائے اپنی رائے کے اور کوئی دلیل نہیں ہے ۔

)۱5(

ِ

ِطویل بحث کے اختتام پر علامہ سعیدی لکھتے ہیں کہ:

 وقوع کے انکار ن تصریحات سے واضح ہوگیا کہ سر سید احمد خان نے قرآن مجید میں نسخ کےا’’

کی آیات کو جو پچھلی آسمانی کتابوں کے نسخ پر محمول کیا ہے ، یہ ان  ۱۰۱اور النحل:۱۰۶میں البقرۃ:

کی محض تفسیر بالرائے ہے جس پروہ کوئی مستند نقل نہیں پیش کر سکے اور ان آیتوں کی تفسیر 

‘‘میں انہوں نے تمام متقدمین مفسرین کی مخالفت کی ہے ۔ 

)۱۶(

ِ

ِ قرآن جمۂتر

 ترجمہ کیا ہے، جس کا نام آپ نے سہلقرآن مجید کا  تبیانالفرقان میں علامہ صاحب نے  

۔ِتجویز کیا‘‘نقاالفرنور’’

ِترجمۂ قرآن کے حوالہ سے رقم طراز ہیں: سعیدیعلامہ 

اس کا ترجمہ بھی میں دوبارہ ازخود کر رہا ہوں اور کوشش یہ ہے کہ تبیان الفرقان میں قرآن ’’

مجید کا ترجمہ تبیان القرآن میں مذکور ترجمہ سے زیا دہ آسان اور زیادہ سہل ہو اور اس ترجمہ کا نام 

‘‘تجویز کیا ہے۔ ‘‘نور الفرقان’’میں نے 

)۱۷(

ِ

ِعلامہ سعیدی چوتھی جلد کی تکمیل پر اظہار تشکر کے ساتھ تحریر کرتے ہیں:

 کی آیات کا ترجمہ ،انوار تبیان میں نے اس جلد میں یہ کوشش کی ہے کہ اس میں قرآن مجید’’

القرآن سے بالکل مختلف اور بے حد آسان ہو، اور اس کی تفسیر بھی تبیان القرآن کی تفسیر سے 

‘‘یکسر مختلف اور بے حد سہل اور دلنشین ہو۔

)۱8(

ِ

ِعصر حاضر میں رائج اصطلاحات کا استعمال

اور موجود ہ دور میں رائج الفاظ کو ترجمہ  اس ترجمہ کی خصوصیت یہ ہے کہ آپ نے اس کو بامحاورہ رکھا

ِمیں استعمال کیا ۔

 کے لئے آپ نے موجودہ صورت حال کی صحیح ترجمانی کرتےہوئے دہشت گر دی کی ‘‘فسا د فی الارض’’

ِکا ترجمہ یوں کرتے ہیں: ۱۲۔۱۱اصطلاح استعمال کی ہےچنانچہ سورۃ البقرۃ کی آیات 

 ʊɤĄɇ ÛĂäĄÛ Ăü ĂɎ  ʊɒăʟĂɏ  Ăɫ  ĄȤĆɄăȇÛʊüăȚ  Ąƚ  ĂʊɫÛ ĄêĆå ʄ̽ ÛŀʊɞăɏǾĂɇ ǾĂɔĂąɗĄÛ  ăɖĆȔĂɗ ĂˀúʊɞăȔĄɐĆȬăɓ  ăɒăʞ ĆɒăʟĂąɗĄÛ ŀĂɫĂÛ
 ʊüăȚĄȤĆɄăɔĆɏÛ Ăú  ʊɖĄǇĺɏĂü  Ăąɫ  ĂúʊüăȞăȼĆȨĂɣ 

ہم توصرف اصلاح  :اور جب ان سے کہا جائے کہ زمین میں دہشت گر دی نہ کرو تو وہ کہتےہیں’’

گرد ہیں لیکن انہیں اس کا احساس بھی سنو! یہی لوگ )حقیقت میں(دہشت کرنے والے ہیں۔

‘‘نہیں ہے۔

)۱۹(ِ



ِ شعبہ ،۹۱ شمارہ تحقیق، ضیائے 
 
 ۱۰  دآبا فیصل یونیورسٹی، کالج گورنمنٹ عربی، و اسلامیہ علوم

ِمیں بھی اسی معنی کو مدّنظر رکھا ہے۔ ۲۰5اسی طرح ایک دوسرےمقام سورۃ البقرۃ آیت 

 ĂʊɫÛ Ąƚ ĺ̒Ăȣ ĺąƠĂɞĂȇ ÛĂäĄÛ Ăü ĄêĆå  ĂȚĄȤĆɄăɤĄɏ ǾĂʟʊɤĄɃ  Ăü  ĂƋĄɐʊʟăɣ  ĂßĆȞĂȔĆɏÛ  ʀĂɎĆȤĂąˬɏÛĂü  Ăü  ăǡÛ  Ăɫ  ăąȀĄȔăɣ 
ĂˀãǾĂȤĂɄʊɏÛ 
ور جب وہ شخص )آپ سے(پیٹھ پھیر کر جاتا ہے تو زمین میں دہشت گردی کرنے کی سعی ا’’

کرتا ہے اور کھیت کو برباد کرنے اور مویشیوں کو ہلاک کرنے کی سعی کرتا ہے، اور اللہ دہشت 

‘‘گردی کو پسند نہیں فرماتے۔

)۲۰(

 

ِقریب المعنی الفاظ کا استعمال 

کی وضاحت میں قریب المعنی الفاظ کا خیال رکھتے ہیں اور اگر ایک علامہ سعیدی اکثر مقامات پر معانی 

 اور  ۱۹۷سے زائد معانی منقول ہوں تو تمامی حوالہ جات نقل کرتے ہیں، مثلاً سورۃ البقرۃ آیت 

ث

َ

ن

ٖ ف
َ
کی تشریح میں ر

ال کے فرق کو واضح کرتے ہوئے لکھتے ہیں:
َ
 
 
وُق کے معنی اور ج 

ُ

ن

ِف

متعلق تین اقوا  کے 

ث

َ

ن

ِل ہیں:الَرف

ِ۔ حضرت ابن عمر اور فقہاء تابعین میں سے حسن بصری اور عکرمہ نے کہا: اس سے مراد جماع ہے۔۱

۔حضرت ابن عباس اور فقہاء تابعین میں سے عمرو بن دینار نے کہا : اس سے مراد جماع اور جماع کی ۲

ِباتیں ہیں۔

ِکلام ہے۔۔ ابو عبدالرحمٰن الیزیدی نے کہا: اس سے مراد لغو اور فضول ۳

متعلق بھی تین اقوال ہیں: ووق کے 
س
لفُ

ِا

ِ۔حضرت ابن عمر اور حضرت ابن عباس نے فرمایا کہ اس سے مراد گالی ہے۔۱

ِ۔اور الضحاک نے کہا :اس سے مراد برے القاب ہیں۔۲

۔حسن بصری، عطاء بن ابی رباح،عکرمہ اور طاؤس وغیرہ نے کہا:اس سے مراد اللہ تعالیٰ کی نافرمانیاں ۳

۔ِہیں

متعلق بھی دو اقوال ذکر کئے ہیں۔  ال سے 
 
اور ج 

)۲۱(

ِ

ِدیگر تراجم کی اصلاح 

ِنے جہاں منا سب خیال کیا دیگر تراجم میں موجو د اغلاط کی نشان دہی بھی فرمائی۔  سعیدیعلامہ 

ِ:کا ترجمہ آپ نے ان الفاظ سے فرمایا کے ایک جزء187آیت ہۃ البقرسور

 ĆɒăȈʊˬăƌ ĆɒăǇĂąɗĂÛ ăǡÛ ĂɒĄɐĂ̄  ĆɒăƍĂȤăɄʊɗĂÛ ĂúʊɞăɗǾĂȈĆȘĂȇ 
۔اللہ کو معلوم ہے کہ تم اپنی جانوں میں خیانت کرتےتھے’’ترجمہ:()

(۲۲)ِ



ِ شعبہ ،۹۱ شمارہ تحقیق، ضیائے 
 
 ۱۱  دآبا فیصل یونیورسٹی، کالج گورنمنٹ عربی، و اسلامیہ علوم

آیت کی تفسیر کرتےہوئے آپ نے ا یک سرخی لگائی آیت مذکورہ کے ترجمہ میں بعض مترجمین کی  

ِلغزش:اس کے تحت آپ لکھتےہیں :

ِنے معلوم کیا کہ تم اپنے چوری کرتےتھے ۔ ھ لکھتےہیں : اللہ ۱۲۳۰شاہ عبد القادر دہلوی متوفی 

ھ لکھتےہیں :اللہ کو معلوم ہوگیا کہ تم لوگ چپکے چپکے اپنے آپ سے ۱۳۹۹مودودی متوفی  سید ابوالاعلیٰ

ِخیانت کر رہے تھے۔

ءلکھتےہیں : اللہ کو خبر ہوگئی کہ تم اپنے آپ کو خیانت میں مبتلا کرتے ۱۹۷۷عبد الماجد دریا آبادی متوفی 

ِتھے ۔ رہتے

تھا بعد میں کسی  ان تراجم میں یہ خرابی ہے  کہ  ان تراجم سے یہ مترشح ہوتا ہے  کہ اللہ کو پہلے علم نہیں

ذریعہ سے اس کو علم ہوگیا جس  سے لازم آتا ہے کہ اللہ تعالی کا علم حادث  ہو ،حالانکہ اللہ تعالی کا علم قدیم ہے او ر 

اس کے بعد کے واقعات کا علم تھا ۔  اس کو ازل میں ہی قیامت تک کے اور 

(۲۳)

ِ

ِلغوی واصطلاحی معنی کا بیان

قرآن پاک کی آیات کی تفسیر کرتےوقت بطور خاص آپ آیت میں وارد الفاظ کے لغوی واصطلاحی 

کرتےہیں اور پھر اس کے  نقل معنی بیان کرتےہیں۔اس کے لئے آپ لغت کی امہات الکتب کے حوالہ  جات بھی

 مختلف مفسرین کے حوالہ سے بیان فرماتےہیں نیز اس لفظ کی وضاحت کسی حدیث سے ہو رہی ہو اصطلاحی معنی بھی

ِتو وہ حدیث بھی ذکر کرتےہیں ۔

ِکی تحقیق کرتےہوئے ارشاد فرماتےہیں:‘‘رجز ’’میں لفظ 5۹ہ آیت البقرسورۃ

ِ:امام ابو جعفر طبری لکھتےہیں 

ŒŒ Ąå ÛʊɞăɔĂɐĂȷ ĂɖʊɣĄȜĂąɏÛ Ă˂Ă̄ ǾĂɘĆɏĂȠʊɗĂǾĂɃÕǲĂɔĂąȤɏÛ ĂɖĄąɓ ÛÿȠĆȏÎőő کامعنی ہے العذاب،اور  ‘‘الر ّجز’’عر ب میں لغت

ِسے مراد طاعون ہے ۔‘‘ر جز’’،اور یہاںجس کا معنی ہے بُت۔کا غیرہے‘‘الرجز’’یہ 

ِھ لکھتےہیں:۱۲۰5علامہ الزبیدی المتوفی 

رجس ’’دونوں  لفظوں کا  معنی گندگی اور ناپاکی ہے اور یہ‘‘الرُجز’’اور‘‘الر ّجز’’
ّ
 ’’کی مثل ہے ،اور ‘‘ال

اور )حسب سابق (بتوں کو ‘‘)(5)المدثر:ȞȐɛǾĂɃĂ ȠȏąăȞɏÛüکا معنی بتوں کی عبادت ہے،ارشاد باری ہے :  ‘‘الرُجز

کامعنی  ‘‘الر جز’’جز وہ برا عمل ہے جو عذاب تک پہنچاتاہے اورلغت میںرِ چھوڑے رکھیے (ایک قول یہ ہے  کہ 

ِکرناہے ۔مضطرب ہونا او رمسلسل حرکت 

حضرت سعد بن مالک ،حضرت خزیمہ بن ثابت اور حضرت اسامہ بن زید رضی اللہ عنہم نے بیان کیا کہ 

رجز ہے یا ایساعذاب ہے جس کے ساتھ ایک قوم کو عذاب دیا  ‘‘الطاعون’’رسول اللہ صلی اللہ علیہ وسلم نے فرمایا:



ِ شعبہ ،۹۱ شمارہ تحقیق، ضیائے 
 
 ۱۲  دآبا فیصل یونیورسٹی، کالج گورنمنٹ عربی، و اسلامیہ علوم

قہ میں ہو تو وہاں سے نہ نکلو اور جب تم یہ سنو کہ کسی گیا ،پس جب کسی علاقہ میں طاعون کی بیماری ہو اور تم اس علا

علاقہ میں طاعون ہے تو اس علاقہ میں داخل نہ ہو ۔

(۲4)

ِ

ِاختلاف ائمہ کا بیان

اگر کسی فقہی یا عقائد کے مسئلہ میں  آئمہ کا اختلاف ہوتا  ہے تو علامہ صاحب نے اس اختلاف کو  

کا کتابی مرد سے نکاح کے مسئلہ کو بیان کرتے ہوئے تفصیلاً بحث کرتے مثلاً مسلمان عورت بالدلائل بیان کیا ہے۔

ِیہاں ذکر کیا جاتا ہے۔ مقالہ کی طوالت کے پیش نظر بصورت نکاتجن کوہیں۔

ِ۔فقہائے تابعین کی مسلمان عورتوں کے ساتھ یہود اور نصاریٰ کے نکاح کے عدم جواز کی تصریح۱

ِتھ یہود و نصاریٰ کے نکاح کے عدم جواز کی تصریح۔مفسرین احناف کی مسلمان عورتوں کے سا۲

ِ۔مفسرین شوافع کی مسلمان عورتوں کے ساتھ یہود و نصاریٰ کے نکاح کے عدم جواز کی تصریح۳

۔ مالکی، حنبلی، شیعہ اور غیر مقلدین مفسرین کی مسلمان عورتوں کے ساتھ یہود و نصاریٰ کے نکاح کے 4

ِعدم جواز کی تصریح

خیال مفسرین کی مسلمان عورتوں کے ساتھ یہود و نصاریٰ کے نکاح کے عدم جواز کی ۔ بعض آزاد 5

ِتصریح

۔مسلمان عورتوں کے اہل کتاب کے مردوں کے ساتھ نکاح کے  عدم جواز پر علمائے اسلام کے اجماع ۶

ِکی تصریحات 

دلائل ہیں ان کا انکار کرنا یا ان یقیناً اہل   کتاب کے ساتھ مسلمان عورتوں کے عدم نکاح  کے جواز پر جتنے        

سے صرف نظر کرنا محال ہے، اس کے باوجود  اگر سطحی سی بات کر کے کوئی شخص چاہے کہ میں اس مسئلہ کو مجتہد فیہ 

قرار دے کر جیسے چاہوں موڑ دوں تو یہ اس کی ہوائے نفسانی کے سوا اور کچھ نہیں ۔

(۲5) 

ِمتجددین کا رد

تفسیر میں  متجددین )مثلاً سرسید احمد خان، جاوید احمد غامدی، ڈاکٹر شکیل اوج   نے اپنی اس سعیدی علامہ 

مِثلاًوغیرہم(کاعلمی اور پُر وقار انداز میں رد  کیا ہے ۔

کہ حضرت آدم و حواکو جس جنت  لکھتےہیںاس مسئلہ پر  کے تحت ۳4ہ آیت نمبر ۃالبقرسور سعیدیعلامہ 

ِاس آیت کی تفسیرمیں جاوید احمد غامدی لکھتےہیں:غامدی انکار کرتے ہیں چنانچہ  میں رکھا گیا تھا اس کا جاوید احمد

‘‘۔اسی دنیا کا کوئی باغ تھا جسے آدم وحواکا مستقر قرار دیا گیا یہ غالباً ’’

(۲۶)

ِ

ریہ کی نفی کی ہے کہ 

ن

یہ علما ئے اسلام کا نظریہ نہیں ہے بلکہ یہ علامہ سعیدی نے غامدی صاحب کے ن



ِ شعبہ ،۹۱ شمارہ تحقیق، ضیائے 
 
 ۱۳  دآبا فیصل یونیورسٹی، کالج گورنمنٹ عربی، و اسلامیہ علوم

 اور ھ۳۲۲مشہور معتزلی ابو مسلم محمد بن بحرالاصفہانی المتوفی چنانچہ اپنے دعوے پر بطور دلیل  نظریہ ہے۔معتزلہ کا 

ِکے نظریات کو پیش کرتے ہیں۔ آخر میں لکھتے ہیں کہ: ابوالقاسم البلخی المعتزلی

ایک اگر حضرت آدم علیہ السلام اور حضرت حوا ءکو ابو مسلم کی تفسیر کے مطابق زمین کے ’’

باغ میں رکھا گیا تھا تو اس آیت کا کوئی معنی نہیں ہوگا کہ شیطان نے تمہارے ماں باپ کو جنت 

سے نکالا تھا ،کیونکہ وہ تو پہلے ہی زمین پر موجو د تھے،اس آیت کا معنی اسی وقت صحیح ہوگا جب 

کے اوپر  حضرت آدم علیہ السلام ا ور حضرت حوٍا ءکو اس جنت میں رکھا گیا تھا جو آسمانوں

‘‘تھی۔

(۲۷)

ِ

ِتفسیر بالمنقول

اگر کسی آیت کی تفسیر کے موقع پر کسی نیکی یا بدی کا ذکر آیا تو علامہ صاحب نے احادیث کی روشنی میں 

اس نیکی کی فضیلت،ثواب اور بدی کی وعید اور مذمت کو بیان کیا ۔نیز اکثر مقامات پر آپ نے احادیث اور اقوال 

۔مثلاً تعوّذ اور تسمیہ کے فضائل و مسائل وغیرہبیان کیا۔ صحابہ کے ذریعے تفسیر کو 

(۲8)ِ

ِملحدین کے اعتراضات کے جوابات

کہ جہاں کہیں  انبیاءکرام علیہم السلام  ،جنت،دوزخ یا ہےآپ نے اپنی اس تفسیر میں یہ طریقہ بھی اپنایا

ِابات بھی تحریر فرمائے۔اسلام کے کسی مسئلہ پر ملحدین نے اعتراضات کیے تو آپ نے ان اعتراضات کے جو

حضرت عیسی علیہ السلام کو حضرت داؤد علیہ السلام کہ  کے تحت آپ لکھتےہیں 5۳سورہ آل عمران آیت 

ِکی نسل سے قرار دینے پر سر سید احمد خان کے اعتراضات۔

اگر یہ کہا جاوے کہ ماں کے سبب سے ان کو داؤد کی نسل سے قرار دیا گیا ہے تو یہ بات دو وجہ  ’’

سے غلط ہے ،اول اس لئے کہ یہودی شریعت میں عورت کی طرف سے نسب قائم نہیں ہوسکتا 

ووپیڈیا میں لکھا ہے 
سیسکل
،دوسرے یہ کہ حضرت مریم کا داؤد کی نسل سے ہونا ثابت نہیں ،کیٹو

ِ

س

س جو قدیمی مذہبی مورخ ہے گو حضرت عیسی کے نام پر اس نے طویل طویل بحث کی کہ یو 

سی یس
ی

ہے مگر اس کے بیان سے او رنیزمتی اور لوک کی انجیلوں سے مریم کی پیدائش اور نسب پر کوئی 

نئی روشنی نہیں پڑتی ۔ اینی جو مریم کی ماں بیان کی گئی ہیں ان کی نسبت جس قدر قصےہیں وہ محض 

‘‘ہیں اور ان کا کچھ ثبوت وشہادت نہیں ہے ۔افسانے 

(۲۹)

ِ

ِعلامہ سعیدی،

 
ب

ن لکھتے ہیں:سرسید کے اعتراض کے جوا
س
می

ِ

یہودی شریعت میں عورت کی طرف سے نسب قائم ’’میں کہتاہوں کہ سرسید احمد کا یہ کہنا کہ ’’

مذہب ان کے ناقص مطالعہ کی دلیل ہے ،کیونکہ کسی بھی شریعت اور کسی بھی ‘‘نہیں ہوسکتا 

میں عورت کی طرف سے نسب قائم نہیں تا ،نسب صرف باپ کی طرف سے قائم ہوتاہے 

لیکن اس قاعدے سے بعض امو ر مستثنی ہیں ،جیسے کہ ابھی ہم نے بہ کثرت احادیث کے حوالہ 

نے حضرت حسن اور حضرت حسین کے متعلق ارشاد صلى الله عليه وسلمِجات  سے بیان کیا کہ رسول اللہ 

ہونا  ان کی ماں سیدہ فاطمہ زہرا رضی اللہ ہیں:اور ان دونوں کا بیٹا فرمایا:یہ دونوں میرے بیٹے

عنہ کی طرف سے ہے اور یہ رسول اللہ صلی اللہ علیہ وسلم کی خصوصیت ہے کہ ہر شخص کا نسب 

ماں کی طرف سے ہے  اس کے باپ کی طرف سے ہوتاہے لیکن حسنین کریمین کا نسب ان کی

وسلم نے حسنین کریمین کے متعلق ارشاد فرمایا  یہ دونوں اسی لئے رسول اللہ صلی اللہ علیہ 

میرے بیٹے ہیں ۔ہم اس کی بہت کی مثالیں اور نظائر پیش کرسکتےہیں لیکن اس تفسیر میں ہمارا 

‘‘مقصود اختصار ہے اس لئے ہم صرف اتنے ہی پر اقتصار کر رہے ہیں ۔

(۳۰)

ِ

ِ کا حل نقلی وعقلی دلائل کےساتھجدید مسائل

صحیح مسلم ،تبیان القرآن اور نعم الباری میں جدید مسائل کو انتہا ئی مفصل  بیان کیا ۔اس  آپ نے  شرح

مثلاً  تفسیر میں بھی آپ نے موقع محل کی مناسبت سے جدید مسائل کو عقلی ونقلی دلائل کے ساتھ بیا ن کیا ہے۔

 بقرۃ  آیت 
ٔ
 سے روزہ ٹوٹنے۱84تبیان الفرقان میں سورہ

ن

ن

ث

س
 یسک
ج

ن

ب

کی بحث کا ذکر کرتے ہوئے متعدد  کےضمن میں ا

ِاقوال نقل کر تے ہوئے لکھتے ہیں کہ:

 لگانا ’’ مشہور محقق ڈاکٹر وہبۃ الزحیلی  لکھتے ہیں:

ن

ن

ث

س
 یسک
ج

ن

ب

 لگانا ہو یا کھال کے نیچے ا

ن

ن

ث

س
 یسک
ج

ن

ب

 )پٹھے( میں ا
َ
َ

مَس

 لگانا ہو تو بہتر یہ ہے کہ اس کو شام تک موخر کیا جائے اور حقنہ

ن

ن

ث

س
 یسک
ج

ن

ب

یعنی مقعد میں پچکاری مارنے  ہو یا رگ میں ا

ِ‘‘ سے بحرحال روزہ ٹوٹ جائے گا۔ 

 لگانے کے عمل کو شام تک 

ن

ن

ث

س
 یسک
ج

ن

ب

میں )علامہ سعیدی(کہتا ہوں کہ ڈاکٹر وہبۃ الزحیلی نے روزہ میں ا

 لگایا جائے تو ان کے نزدیک 

ن

ن

ث

س
 یسک
ج

ن

ب

موخر کرنے کے لئے کیوں کہا ہے، اس کی وجہ یہ ہے کہ اگر روزہ کی حالت میں ا

 لگانے کو شام تک موخر کیا جائے، اس سے معلوم ہو ا کہ ر

ن

ن

ث

س
 یسک
ج

ن

ب

وزہ ٹوٹ جائے گا، اسی وجہ سے انہوں نے ہا کہ ا

 لگانا روزہ کے فساد کا موجب ہے۔

ن

ن

ث

س
 یسک
ج

ن

ب

‘‘ان کے نزدیک روزہ میں ا

(۳۱)

ِ

 سے فساد روزہ کا حکم

ن

ن

ث

س
 یسک
ج

ن

ب

 علامہ سعیدی،قدیم و جدید فقہاء سے اپنے موقف کی تائید کرتے ہوئے ا

ر میں لگایا جائے یا رگ میں۔

ن

ز
ل
َ
سَ
م

 

ن

ن

ث

س
 یسک
ج

ن

ب

ِلگاتے ہیں خواہ ا

ِادب الاختلاف کا لحاظ

ایک عالم دین کی شان ہے کہ اگر اس کا علم اسے دوسروں سے اختلاف کرنے پر مجبور کررہا ہے تو اسے 

دوسرے کا ادب و احترام کا خیال رکھنا ہے، دوران مطالعہ علامہ سعیدی صاحب کا متقدمین اور معاصرین سے بیشتر 

ئے اپنی رائے کو پیش کیا۔علامہ آلوسی کے مقامات پر اختلاف نظر آیا مگر آپ نے ادب کا راستہ اختیار کرتے ہو

علامہ آلوسی ایسے محقق کی شان کے لائق نہیں تھا کہ وہ اسرائیلیات سے استدلال ’’حوالہ سے لکھتے ہیں:

‘‘کرتے۔

(۳۲)

ِ

ِمستشرقین کی تحقیق سے استفادہ

پر عمل کرتے ‘‘ رخذ ما صفا و دع ماقد’’علامہ سعیدی نے انتہائی وسعت ظرفی اور تعصب سے بالا تر رہ کر 

ہوئے، بعض مقامات پر مستشرقین کی تحقیق سے بھی استفادہ کیا ہے۔ چنانچہ بنی اسرائیل کے بارہ چشموں کا ذکر 

ِکرتے ہوئے لکھتے ہیں کہ:

انگریزی زبان میں قرآن مجید کا قدیم ترین ترجمہ جارج سیل نے کیا ہے، وہ اس مقام کے حاشیہ پر لکھتا ’’

ح جو وہاں سے ہو کرآیا ہے اس نے صراحت سے لکھا ہےکہ اس چٹان سے بارہ مقامات سے ایک مسیحی سیا’’ہے:

ِاس سے استدلال کرتے ہوئے لکھتے ہیں کہ ‘‘پانی نکلتا تھا۔

یہ قرآن مجید کا معجزہ ہےکیونکہ سب سے پہلے قرآن کریم ہی نے حتمی طور پر بنی اسرائیل کے ’’

‘‘اد بیان فرمائی ہے۔بارہ قبائل کے لیےبارہ چشموں کی تعد

(۳۳)

ِ

ِداعیانہ و حکیمانہ اسلوب

علامہ سعیدی نے موعظت حسنہ اور جدال احسن پر عمل کرتے ہوئے حکیمانہ انداز اختیار کیا ہے، ڈاکٹر 

شکیل اوج سے آپ کے قریبی تعلقات تھے، لیکن ان کی آراء سے نہ صرف آپ نے اختلاف کیا بلکہ انہیں دعوت 

ِمیں لکھتے ہیں:‘‘ رؤیت  ہلال میں سائنسی علوم کا کردار’’ڈاکٹر محمدشکیل اوج  اپنے مضمون فکر بھی دی ہے۔ 

چاند کے مسئلے پر ہر سال اختلاف سننے اور دیکھنے میں آتا ہے، جو یقیناً اکثر لوگوں کے لئے ’’

س تعجب کا باعث ہے۔ گو زمانہ قدیم میں اس طرح کا کوئی اختلاف، ہمارے لئے باعث حیرت ا

لیے نہیں بنتا کہ وہ زمانہ فقط رؤیت عینی یا شہادت بصری پر قائم تھا۔ فضاء میں کثافت کے باعث 

یعنی دھوئیں، ابر یا گرد و غبار کے سبب، چاند کے ہونے یا نہ ہونے کے سبب اختلاف کا ہو جانا 

اور یہ فطری امرتھا۔ اسی لئے، اس وقت کے فقہاء نے شہادت عینی کو بہت زیادہ اہمیت دی 

کی ایک حدیث کے مطابق درست بھی تھی، جس میں فرمایا گیا تھا۔ صلى الله عليه وسلمِاہمیت رسول اللہ 

 ولر صوموا

ہ

وِلرافطروا ویس

ہ 

ہ

یست

م

ث

ت

قدروا یعنی چاند دیکھ کر روزہ رکھا کرو اور چاند دیکھ کر غم علیکم فا 

سکتا ہے یا عید منایا کرو،پھر اگر مطلع غبار آلود ہو جائے تو اندازہ کرلیا کرو)کہ چاند ہو 

نہیں؟(اس حدیث کے مطابق اب فقہی احکام کی از سر  نو تشریح کی ضرورت ہے۔ہمارے 

خیال میں اس ارشاد کی تفسیر یہ ہے کہ منازل   قمر کا لحاظ کرکے فیصلہ کرلیا کرو۔ مطلب یہ کہ 

 چاند ایسے افق پر واقع ہوکہ اگر فضاءمیں کثافت نہ ہوتی تو وہ ضرور دکھائی دیتا۔ پس ایسی

 صورت میں رؤیت کا حکم لگایا جائے گا اور اگر صورت برعکس ہوئی تو حکم بھی برعکس ہو جائے

‘‘۔گا

(۳4)

ِ

ِعلامہ  غلام رسو ل سعیدی نے تبیان الفرقان  میں اس اقتباس کو نقل کر کے تبصرہ کیا ہے کہ:

حدیث کے خلاف ہے،  ڈاکٹر محمد شکیل اوج کا جذبۂ تحقیق قابل قدر ہے لیکن ان کی یہ تحقیق صحیح’’

ِحدیث میں ہے:

 ƮˬɏÛ ɖȻ ʝɘȻ ǡÛ ̨å ȞɔȻ ɖȁÛ Ⱥɔȣ ʝɗÛȞɔȻ ɖȁÛ Țɤȼȣ ǾɘȋȚȓ ɭ ǾɗÛ øǾɇ ʝɗÛ
 ü ÝȞɓ ü ɖɣȞȨȻ ü ȄȼȤȇ ÝȞɓ ƴȼɣ ÛȜƍɛ ü ÛȜƍɛ ȞɜȨɏÛ ȀȤȔɗ ɫü ȀȈǇɗɫ ȄɤɓÛ ȄɓÛ

Ʒȋɬȋ اس طرح اور اس نے فرمایا: ہم امی امت ہیں نہ ہم لکھتے ہیں اور نہ حساب کرتے ہیں،مہینہصلى الله عليه وسلمِ۔یعنی نبی 

‘‘دن کا ہوتا ہے ۔ ۳۰ہے اور کبھی دن کا ہوتا  ۲۹طرح ہوتا ہے یعنی کبھی مہینہ 

(۳5)

ِ

نیز ڈاکٹر محمد شکیل اوج لکھتے ہیں:فطرت کے قوانین کو نہ سمجھنے کے سبب اس کا انکار کردینا یا اس کی 

ضرورت اور اہمیت کو تسلیم نہ کرنا جہالت نہیں تو اور کیا ہے۔

(۳۶)

علامہ سعیدی نے اس مقام پر ڈاکٹر اوج کو سراہا،  

علمی و تحقیقی مباحث  ان کے اعتراض کا  جواب دیا اور ساتھ ہی ان کی ایک عبارت پر تنبیہہ بھی کی، چنانچہ لکھتے ہیں:

میں اس طرح کا جارحانہ اور جذباتی لہجہ اختیار کرنا مناسب نہیں ہے۔

(۳۷)

جب رؤیت ہلال کے حوالہ سے 

جود ہے تو یقیناًڈاکٹر  اوج کا قوانین شریعت سے متعلق بلا دلیل اپنے خیال  کو پیش کرنا باعث تشویش صراحت مو

 ہے۔

ِنتائج   بحث

تفسیر تبیان الفرقان میں علوم القرآن، اور صرفی و نحوی ابحاث میں متقدمین ،متاخرین و معاصرین کے علوم ِ ۔۱

ِسے استفادہ کیا گیا ہے۔

ِبقدر ضرورت بیان کیا گیا ہے اور فقہ حنفی کی ترجیح  ثابت کی گئی ہے۔فقہی مسائل کو  ۔۲ِ

ترجمہ و تفسیر میں آسان اور سہل اندازاختیار کیا گیا ہے۔ ابتداء میں لغوی و اصطلاحی معانی ، مفردات کی  ۔۳ِ

ِتشریح اور قریب المعنی الفاظ میں فرق کو واضح کیا گیا ہے۔

ِملحوظ رکھتے ہوئے کھل کر اختلاف کیا گیا ہے۔اکابرین و معاصرین کا مقام  ۔4ِ

کثرت حوالہ جات اور کثرت مطالعہ کے سبب ہر بحث کے اختتام پر عمدگی کے ساتھ عقلی و نقلی دلائل کی ۔5ِ

لتفصیل  روشنی میں نتائج پیش کیے گئے ہیں۔ ن با
س
می

ن

ب

المختصر  علامہ غلام رسول سعیدی نےتفسیر تبیان الفرقا

(کے تفسیری تفرّدات کا مدلل و مسکت جواب دیا جن میں سے بعض کو آپ نے Liberalsآزاد خیال )

بالمشافہ ملاقات اور تحریری پیغامات کی صورت میں رجوع کی دعوت بھی دی مگر شائد انسان کی انا اس کے 

 ہے کہ  اللہ لئے قبول حق میں مانع ہوتی ہے،  اور وہ اپنے زعم باطل میں نہ جانے کتنا دور نکل جاتا ہے،حقیقت

کریم جس کو ہدایت دے اسے کوئی گمراہ نہیں کر سکتا۔اس مقالہ میں اختصار کو مد نظر رکھتے ہوئے کئی جگہ 

محققین کے لئے کئی دروازے وا کریں گے۔ مستقبل میں   گئے ہیں جو 

ئ

ِصرف اشارے دیس

ِ

 جات و حواشی حوالہ

۱۰۲۳ِ،ص۱۶ء،ج۲۰۱4لاہور،سعیدی ،علامہ غلام رسول،نعم الباری،ضیاء القرآن پبلیکیشنز، ِ۔۱

8۷ِ۔88،ص۱ایضاًجِ۔۲

8۷ِ۔88،ص۱ایضاًجِ۔۳

8۷ِ،ص۱ایضاً  جِ۔4

88ِ،ص۱جایضاً  ِ۔5

4۱۳ِ،ص8دیکھئے نعمۃ البار ی فی شرح صحیح البخاری،جِ۔۶

، بحوالہ ۳،ص۱ء،ج۲۰۱۰خان، سرسید احمد،تفسیر القرآن و ھوالھدی و الفرقان،رفاہ عام سٹیم پریس، لاہور ِ۔۷

۹۲ِ،ص۱تبیان الفرقان،مقدمہ بصائرالتفسیر،ج ،سعیدی

ِمحولہ بالاِ۔8

۹۲ِ،ص۱بصائرالتفسیر، جسعیدی ،تبیان الفرقان،مقدمہ ِ۔۹

۹۱ِ۔۹۲،ص۱ایضاً جِ۔۱۰

۲:۱۰۶ِسورۃ البقرۃِ۔۱۱

ِ ۱۳۷،ص ۱ء،ج۲۰۱۰خان،تفسیر القرآن و ھوالھدی و الفرقان، سر سید احمد ریسرچ اکیڈمی ، لاہور ِ ۔۱۲

۲5ِ،ص ۱سعیدی،تفسیر تبیان الفرقان،جِ۔۱۳

ِ   ۱۲۶۔ ۱۲5،ص ۱ایضاًجِ۔۱4

ِ      ۱۲۶،ص ۱ایضاًجِ۔۱5

۱۲۷ِ،ص ۱ایضاً جِ۔۱۶

8۷ِ۔88،ص۱ایضاًجِ۔۱۷

۲۱ِ،ص4ایضاًجِ۔۱8

                                           



ِ شعبہ ،۹۱ شمارہ تحقیق، ضیائے 
 
 ۱8  دآبا فیصل یونیورسٹی، کالج گورنمنٹ عربی، و اسلامیہ علوم

                                                                                                       

۲۰۷ِ۔۲۰۶،ص ۱ایضاًجِ۔۱۹

4۶۶ِ،ص ۱ایضاًجِ۔۲۰

4۶8ِ،ص ۱ایضاًجِ۔۲۱

4۳۹ِ،ص ۱ایضاًجِ۔۲۲

45۲ِ،ص ۱ایضاًجِ۔۲۳

۲۷4ِ۔۲۷۳،ص ۱ایضاًجِ۔۲4

4۹۹ِ۔4۹۳،ص۱تفصیلات کے لئے دیکھئے:تبیان الفرقان، جِ۔۲5

۲4۳ِ،ص۱سعیدی ،تبیان الفرقان، ج۔بحوالہ 5۱،ص۱ء، ج۲۰۱۰غامدی،جاوید احمد،البیان،المورد،لاہور،ِ۔۲۶

۲44ِ،ص۱سعیدی،تبیان الفرقان،ج۔۲۷ِ

۱48ِ۔۱۳8،ص۱سعیدی،تبیان الفرقان،جتفصیلات کے لئے دیکھئے،ِ۔۲8

۶۶۶ِ،ص۱سعیدی ،تبیان الفرقان، ج۔بحوالہ ۲۹۳،ص ۱خان،تفسیر القرآن و ھوالھدی و الفرقان،جِ ۔۲۹

۶۶۷ِ۔۶۶۶،ص۱سعیدی ،تبیان الفرقان، جِ۔۳۰

44۶ِ۔445ص ،۱ملخصاً جِ۔۳۱

۳۹۶ِ، ص۱ایضاًجِ۔۳۲

۲۷8ِ، ص۱ایضاًج۔۳۳ِ

فیکلٹی آف اسلامک اسٹڈیز،جامعہ فکار شگفتہ،ڈاکٹر محمد شکیل،رؤیت  ہلال میں سائنسی علوم کا کردار،مشمولہااوج،۔۳4ِ

۲۳۷ِصء،۲۰۱4کراچی،اپریل

458ِ،ص۱جء۲۰۱5ضیاء القرآن پبلیکیشنز، لاہور،تبیان الفرقان،علامہ غلام رسول،سعیدی،۔۳5ِ

۲۳۷ِاوج،افکار شگفتہ،صِ۔۳۶

458ِ،ص۱سعیدی،تبیان الفرقان،ج۔۳۷ِ


